Cerdd neu gwynfan merch ifanc wedi colli ei chariad, yr hon a genir ar Y Galon Drom.

1.
Pob claerwen glomen glyd cyn pryd priodi,
Gwrandewch, o fawr i fân, y gân sydd gen-i;
Gochelwch fynd mor wan i’r llwyn cyn mynd i’r llan
Rhag i chwi fod mewn rhan yr un fan â m’finne;
Mae meibion ar yr allt yn felyn iawn eu gwallt,
Os gwnewch chwi fethu eu dallt bydd hallt eich dagre.

2.

Fe’m gwelsoch inne gynt mewn helynt hwylus
Yn flode lliwie llawn lle’r awn yn yr ynys;
Mewn natur wyllt ddi-rôl mi syrthies ar lawr dôl,

Mae arna-i ofn fod eto yn ôl o f’ôl i filodd;
On’d tost oedd hyn on’de imi grio a rhoi gwaedd gre’
Arno am sefyll yn ei le? Ond efe a’m gadawodd.
3.

Rhaid imi rodio’r byd am ddrud ddireidi

A rhuo fydd fy rhan fel bablian babi;

A phawb yn dweud yn groes fel fûm-i ’nyddie f’oes,

“Am iddi ddiodde’r loes nid oes mo’r mater”;
Rwy’n siŵr na bydd yr un a gofia ei beie ei hun

Er ’y ngweled inne ynglŷn mewn dygyn flinder.

4.

Yr hen gariade gynt fel y gwynt aeth heibio

A’m gadel i ’n ddi-riwl mewn niwl yn wylo,

A dwedyd oll ar dwyn, “Ai dyma’r ferch oedd fwyn
Fu’n llonydd yn y llwyn?” Dyma’r gŵyn a ganan’;
A minne yn ddrwg ’y ngwawr yn dal fy mhen i lawr
Heb feiddio rhodio fawr gan ddirfawr gwynfan.

5.

Fy natur i fy hun a dyn a’m denodd,

A Duw mewn modd di-drai fy mai cyhoeddodd;
Y fi sydd yn y rhwyd ’r un liw â’r hen iâr lwyd

Yn clwcian dan y glwyd am fwyd i’r cywion,

A’r ceiliog bywiog ben yn dilyn yr iâr wen,

Fe heda yn ddi-sen i’r nen yn union.

6.

Pob merch sydd heddiw yn wych, mewn drych edrychwch,

Merciwch arnaf fi, gwae chwi os methwch;
Llawer merch drwy chwant am dorri ei nwy’ yn y nant
A fydd yn camu ei mant, a phlant o’i deutu,

A llawer calon bur yn diodde’ siarad sur,

Ymgroeswch rhag cael gwŷr, mae cur yn caru.

7.

Rych chwi fel pwysi gardd yn hardd mewn blode,

O! Dduw, mi fynnwn fod a’m clod fel ’nhwythe;
Y fi sy’n traethu ’nghwyn fel y fronfraith yn y llwyn
Heb neb yn gwrando ’nghwyn ar dwyn yn dyner;
Fy holl gynghorion clywch, yn ffraethedd O! deffrowch,

Yn ifanc os ymdrowch fe ddowch i flinder.

Cerdd neu Gwynfan Merch Ifange Gwedi colli chariad yr hon a genir ar galar Donn.

1.

Pob Claerwen glomen glyd Cyn Pryd Priodi

Gwrandewch o fawr i fan y gan sydd genni,

Gochelwch fynd mor wann i’r llwyn cynn mynd i’r llann,

Rhag i chwi fod mewn rhann yr un fann am finne,

Mae meibion a’r yr allt yn felyn i awn i Gwallt,

Os gwrewch i fethu eû Dallt bydd hallt eich dagn.

2.

Fe’m gwelsoch inne gynt mewn helynt hwylys,

Yn flodi lliwie llawn lle’r awn yn yr ynys,

[ ] natur wyllt ddi rôl mi syrthies ar lawr dol,

Mae arnai ofn fod etto’n ol o fôl i filoedd,

Ond tost oedd hynn ond te imi grio a rhoi Gwaedd gre,

Arno am sefyll yn i le ond efe am gadawadd,

3.

Rhaid îmi rodio’r Byd am ddrŷd ddyreidi,

A rhyo fydd fy rhann Beian Babi;

A Phawb yn Dweud yn groes fel fu mi nyddie foes,

Am iddi ddioedde’r loes nid oes mor mater,

Yr wi’n siwr na bydd yr un a gofia i beie i hŷn,

Er y ngweled inne y nglyn mewn dygyn flind.

4.

Yr hen gariade gynt fel y gwynt aeth heibo,

Am gadel i’n ddiriwl mewn niwl yn wylo,

A dweud oll ar dwyn ai dyma’r Ferch oedd fwŷn,

Fu’n llonydd yn y llwyn Dyma’r Gwyn a Ganan,

A minne’n ddrwg y ngwawr yn dal fy mheni lawr,

Heb feiddio rhodio fawr gan ddir fawr gwynfan.

5.

Y Natur i fy hŷn a dŷn am denodd,

A Duw mewn modd di drai fy mai Cyhoeddodd,

Y fi sydd yn y rhwyd un liw ar hen Iar lwyd,

Yn Clweian dan y glwyd am fwyn ir Cowion,

Ar Ceiliog bowiog ben yn dilyn yr Jar wenn,

Fe Edant yn ddi senn i’r nenn yn union.

6.

Pob merch sydd heddyw’n wych mewn drych edrychwch,

Mereiwch arna’i gwae chwi os methwch,

Llawer merch drwy chwant am dorri ei nwy yny nant,

A fydd yn camu ei mant a Phlant oi Deutu,

A llawer Calon bur yn diodde siârad sŷr,

Ym groeswch rhag cael Gwyr mae Cur yn Caru.

7.

Yr uchi fel Pwisi gardd yn hardd mewn blode,

O dduw mi fynwn fod am clyd fel nhwathe,

Y fi sy’n treuthu nghwyn fel y Fron fraith yn y llwyn

Heb neb yn gwrando nghwyn ar dwyn yn dyner

Fy holl gynghorion Clowch yn ffraethedd o deffrowch,

Yn Ifange o deffrowch fe ddowch i flinder.

Hugh Jones Llangwm ai Cant

Y testun

Argraffwyd yn Wrecsam gan Richard Marsh (fl. 1772–92). Ysgrifennwyd y dyddiad 1783 mewn llaw ar yr wynebddalen.

Ffynhonnell arall

Bangor 9 (18):  Argraffwyd yn Nhrefriw gan Ishmael Davies (fl. 1785–1816). Davies. Gwelir y dyddiad 1813 ar yr wynebddalen.

